ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2024 թվականի մարտի 27-ի թիվ 2 որոշմամբ հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը   «ԵՊՀ-ԷԱՃԱՊՁԲ-24/45»
ԵՊՀ կարիքների համար   տեխնիկայի  ձեռքբերման   նպատակով կազմակերպված  «ԵՊՀ-ԷԱՃԱՊՁԲ-24/45» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2024 թվականի մարտի 26-ին և մարտի 27-ին ստացված հարցադրումները և դրա վերաբերյալ 2024 թվականի մարտի 27-ին տրամադրված պարզաբանումները`

Հարցադրում N 1 

Հարգելի պատվիրատու. Հարց 1. Հրավերում զետեղված պայմանագրի նախագծում առկա են հետևյալ պայմանները՝ 6.2 Վաճառողի կողմից պայմանագրով նախատեսված ապրանքի մատակարարման ժամկետների խախտման դեպքում Վաճառողից յուրաքանչյուր ուշացված աշխատանքային օրվա համար գանձվում է տույժ` մատակարարման ենթակա, սակայն չմատակարարված ապրանքի գնի 0.18 ( զրո ամբողջ տասնութ տասնորդական) տոկոսի չափով։ 6.5 Գնորդի կողմից պայմանագրի 3.3 կետով նախատեսված ժամկետի խախտման համար Գնորդի նկատմամբ յուրաքանչյուր ուշացված աշխատանքային օրվա համար հաշվարկվում է տույժ` վճարման ենթակա, սակայն չվճարված գումարի 0,05 (զրո ամբողջ հինգ հարյուրերրորդական) տոկոսի չափով։ Ստիպված նորից վերադառնում եմ նախկին հարցերին, թե ի՞նչու է վաճառողի և գնորդի նկատմամբ իրարից տարբեր չափի տույժ նախատեսված պարտավորությունների կատարումն ուշացնելու համար: Հարց 2. Հրավերում զետեղված պայմանագրի նախագծում առկա է հետևյալ կետը՝ 6.4 Պայմանագրի 6.2 և 6.3 կետերով նախատեսված տույժը և տուգանքը հաշվարկվում և հաշվանցվում են Վաճառողին վճարման ենթակա գումարների հետ։ Ո՞վ և ի՞նչպես է հաշվարկվում 6,5 կետով նախատեսված տույժը և ի՞նչ փաստաթղթի հիման վրա է գնորդի նկատմամբ ներկայացվում 6,5 կետով նախատեսված տույժի վճարման պահանջը:
Պարզաբանում N 1 

   Հարգելի գործընկեր, տեղեկացնում ենք Ձեզ, որ տույժերի և տուգանքների
սահմանման և կիրառման կարգը սահմանված է ՀՀ կառավարության 2017 թվականի
մայիսի 4-ի 526-Ն որոշման 1-ին կետի 1-ին ենթակետով հաստատված կարգի
33-րդ կետի 4-րդ և 5-րդ ենթակետերով:  Պատվիրատուն վճարումներն
իրականացնելիս պարտավոր է ապահովել պայմանագրի կողմի նկատմամբ տույժերի
ու տուգանքների հաշվարկումը և հաշվանցումը վճարվելիք գումարների հետ:
Վճարումներն իրականացվում են վճարման ենթակա գումարների և տույժերի,
տուգանքների տարբերության հաշվարկով:
Հարցադրում N 2

Հարգելի պատվիրատու. Խնդրում եմ պարզաբանել հետևյալ հարցերը՝ հարց 1. Հրավերում զետեղված պայմանագրի նախագծում չափաբաժիններից մեծ մասի համար մատկարարման ժամկետի համար առկա է հետևյալ ձևակերպումը՝ "Մատակարարումը կիրականացվի կողմերի միջև պայմանագրի կնքման օրվանից, առնվազն 20 օրացույցային օրվա ընթացքում": Խնդրում ենք հստակեցնել մատակարաման ժամկետը, քանի որ "առնվազն 20 օրացույցային օրվա ընթացքում" ժամկետը հասկացվում է 20 օրացույցային օրից ոչ պակաս ժամկետ, այսինք իրականում մատակարարման վերջնաժամկետ սահմանված չէ: Հարց 2. 43-44 չափաբաժինների համար մատակարարման ժամկետ է սահմանված "Պայմանագրի կնքման օրվանից հաշված 30 օրացուցային օր հետո": Այս ձևակերպումը նույնպես նշանակում է, որ մատակարարման համար վերջնաժամկետ սահմանված չէ:
Պարզաբանում N 2 

Հարգելի գործընկեր, ԵՊՀ-ԷԱՃԱՊՁԲ-24/45 ծածկագրով էլեկտրոնային աճուրդով ԵՊՀ կարիքների համար տեխնիկայի գնման ընթացակարգի գնահատող հանձնաժողովի որոշմամբ կկատարվի է մատակարարաման ժամանակացույցի ճշգրտում:
Հարցադրում 3
Հարգելի պատվիրատու. Ձեր պատսխանում բացակայում է մեր հարցման մի մասի պատասխանը: Այն է՝ Ո՞վ և ի՞նչպես է հաշվարկվում պայմանագրի նախագծի 6,5 կետով նախատեսված տույժը և ի՞նչ փաստաթղթի հիման վրա է գնորդի նկատմամբ ներկայացվում 6,5 կետով նախատեսված տույժի վճարման պահանջը: Խոսքը վերաբերվում է վճարումների ուշացման դեպքում Գնորդի նկատմամաբ պայմանագրով նախատեսված տույժերի հաշվարկներին և վճարումներին

Պարզաբանում 3
Հարգելի գործընկեր, Գնորդի նկատմամբ պայմանագրով նախատեսված տույժերի և տուգանքների հաշվարկման կարգը Գնումների մասին ՀՀ օրենսդրությամբ չի հստակեցվում: Խնդրում ենք նման բնույթի և գնման գործընթացին չառնչվող հարցերն ուղղել ՀՀ ֆինանսների նախարարությանը:
Սույն պարզաբանման հետ կապված հարցերի դեպքում կարող եք կապ հաստատել «ԵՊՀ-ԷԱՃԱՊՁԲ-24/45» ծածկագրով գնահատող հանձնաժողովի քարտուղար Մ. Ավագյանի հետ:

Հեռախոս՝ (060) 710-009։
Էլեկոտրանային փոստ՝ gnumner@ysu.am

«ԵՊՀ-ԷԱՃԱՊՁԲ-24/45» ծածկագրով գնման ընթացակարգի գնահատող հանձնաժողով:

